
Vincens, testemant

Au nom de dieu soict scachent tous presans

et advenir qué ce jourd huy derniér du mois de
juillet / mil six cens cinquante sept / avant midi au masage des gendroux et
metterye de anthoiné savieres cordonier, juridiction
de villemur dioceze bas montauban et sennechaucee
de th(ou)l(ous)e regnant n(ot)re tres chrestien prince louis
quatorzie(sme) du nom par la grace de dieu roy de france
et de navarre pardevant moy no(tai)re royal soubz(sig)ne
et presans les tesmoingz bas nommes a esté
en personne olivié vincens laboureur et mettayér
de lad(ite) metterye lequel de son bon gré pure et
franche vollonté / estant / dettenu dé maladie corporelle gisant
dans un lict de la salle d icelle metterie toutes fois 
en sés bons sens memoire jugemant et cognoissance
bien voyant oyant et parlant considerant la fragillitte
dé ceste vie qué nous n avons qu'a condi(ti)on de
mourir d ou l heure nous est aultant incertaine
qué nous sommes certains né la pouvoir esvittér
et pour estre d aultant mieux dispose quand
il plaira a dieu l appellér et affin qu entre lés
sciens n y ayt differant a l advenir a faict son
testemant noncupatif et derniere disposi(ti)on declairant
par expres n estré induict ny suborne par personne
ains le fe(re) de son bon gré comme d(it) est en la forme
et maniere que s ensuict premieremant a invoqué

le nom de dieu le suppliant au nom et par lé meritte
mort et passion de son fils jesus christ n(ot)re sauveur
luy voulloir faire pardon et misericordé en faisant
le signe de la croix et disant in nomine patris et filii
et spiritus santi amen, et la glorieuse vierge
marie s(ainc)tz et sainctes de paradis voulloir intercedér
pour luy sy veult et ordonne qué aprés qué
son ame sera separée de son corps icelluy soict
ensevely au simetiere s(ainc)t jean dud(it) villemur remettant 
suivant l ordre de la relligion catholique apostolique
romaine remettant ses honneurs funebres a
la discreption dé jeanne pendaries sa femme
item donne et legue led(it) testateur a jeanne vincens 
sa filhe et de lad(ite) pendaries la somme dé
trente livres un lict garny de coette et cuissin
neuf remply de trente livres de plume et  
une robe aussy neufve dé cadis bleu v° lé
tout payable par son hereditte lhors qu elle



sera en eagé pour sé colloquér en mariage
et moyenant cé l a faicte son herettiere particuliere
et veult qu elle né puisse rien plus prethandre
sur sesd(its) biens et hereditté saufz de future sucession
et en tous et chacuns ses autres biens noms

voix droictz et actions ou qué soient et luy puissent
apartenir a faictz sés herettiers universelz et
generalz et les a nommes de sa propre bouche savoir
est lad(ite) jeanne pendaries sa femme et anthoine
vincens son fils et de lad(ite) pendaries pour desd(its) biens
et hereditté en faire chacun de la moitie # ° a leurs plaisirs
et vollontés comme un chacun faict de ses biens
legiti(me)mans / acquis / et cé dessus led(it) testateur a dict estre
son testemant qué veult que vailhe par droict de
testem(en)t noncupatif donna(ti)on ou codicille ou par
toute autre forme qué pourra mieux valloir
cassant revocquant et annullant tous autres
testemans et disposi(ti)ons precedantes afin qué
le presant soict vallide et sorte a son plain et
entier effaict duquel a priés les tesmoingz bas
nommes d estre memoratifz et a moy no(tai)re
de luy en rettenir acte cé qu ay faict en presan(ce)
jean dugry marchant bertrand et jacques savieres
taneurs dud(it) villemur jean fauré laboureur
du masage des blazy pierre moussié laboureur
de la paroisse s(ainc)t jean et mettayér de la metterye du
s(ieu)r belon arnaud chaubard travailheur dud(it) masge
des gendroux et bertran jean savieres filz dud(it)
anthoine savieres lesd(its) dugry bertrand et jacques

savieres signes les autres tesmoingz / et testate(ur) / ont dict ne
scavoir et moi no(ti)re reuis v° et une couverte
de valleur dé huict livres #° tant a la vie qu a la mort

Dugry apro(u)vant les guidon(s)      Savieres, apt les guidon(s)

Savieres, apt

                                Timbal, not. r.


